
ᖁᕕᐊᓲᑎᖃᕐᓂᖅ ᓄᓇᕐᔪᐊᑦ ᐊᑕᐅᓯᐅᖃᑎᒌᖕᓂᖏᑦᑕ  

ᓄᓇᕐᔪᐊᑦ ᐊᖏᐊᑎᒌᖕᓂᖓᑦ ᓱᕈᓰᑦ ᐱᔪᓐᓇᐅᑎᖏᓐᓂᑦ

ᓄᕕᐱᕆ 20-ᒥᑦ, ᖁᕕᐊᓲᑎᖃᖅᐸᒃᑐᒍᑦ ᑲᓇᑕᒥ ᓱᕈᓯᐅᑉ ᐅᓪᓗᖓᓂᑦ ᐊᒻᒪ ᓄᓇᕐᔪᐊᑦ ᐊᑕᐅᓯᐅᖃᑎᒌᖕᓂᖏᑦᑕ  

ᓄᓇᕐᔪᐊᑦ ᐊᖏᐊᑎᒌᖕᓂᖓᑦ ᓱᕈᓰᑦ ᐱᔪᓐᓇᐅᑎᖏᓐᓂᑦ, ᓇᓗᓇᐃᕆᐊᒃᑲᓐᓂᖅᓱᓂ, ᑲᓇᑕᒥ ᒐᕙᒪᑐᖃᒃᑯᑦ ᐊᒃᓱᕉᑎᖃᕐᓂᖓᓂᑦ 

ᐃᑲᔪᖅᑐᐃᓂᕐᒥᑦ ᐊᒻᒪ ᓴᐳᒻᒥᓂᕐᒥᑦ ᐱᔪᓐᓇᐅᑎᖏᓐᓂᑦ ᓱᕈᓰᑦ ᐊᒻᒪ ᒪᒃᑯᒃᑐᑦ ᑲᓇᑕᒥ ᓯᓚᑖᓂᓗ.

ᑲᓇᑕᒥ ᓱᕈᓯᐅᑉ ᐅᓪᓗᖓ ᑲᓇᑕᒥ ᖁᕕᐊᓲᑕᐅᑦᑕᖅᓯᒪᓕᖅᑐᖅ 1993-ᒥᑦ ᐱᒋᐊᖅᓱᒍ ᐃᕐᖃᐅᒪᔾᔪᑕᐅᓪᓗᓂ ᓄᓇᕐᔪᐊᑦ 

ᐊᑕᐅᓯᐅᖃᑎᒌᖕᓂᖏᑦᑕ ᐊᑐᓕᕐᓂᖓᓂᑦ ᒪᕐᕉᖕᓂᒃ ᑎᑎᕋᖅᓯᒪᔫᖕᓂᒃ ᑐᕌᒐᖃᖅᑐᓂᒃ ᓱᕈᓰᑦ ᐱᔪᓐᓇᐅᑎᖏᓐᓂᑦ: ᓄᓇᕐᔪᐊᑦ 

ᐊᑕᐅᓯᐅᖃᑎᒌᖕᓂᖏᑦᑕ ᓱᓕᓂᕋᕈᑦ ᓱᕈᓰᑦ ᐱᔪᓐᓇᐅᑎᖏᓐᓂᑦ ᓄᕕᐱᕆ 20, 1959-ᒥᑦ, ᐊᒻᒪ ᓄᓇᕐᔪᐊᑦ ᐊᑕᐅᓯᐅᖃᑎᒌᖕᓂᖏᑦᑕ 

ᓄᓇᕐᔪᐊᑦ ᐊᖏᖃᑎᒌᖕᓂᖓᑦ ᓱᕈᓰᑦ ᐱᔪᓐᓇᐅᑎᖏᓐᓂᑦ ᓄᕕᐱᕆ 20, 1989-ᒥᑦ.

ᑕᒪᐃᓐᓄᑦ ᐱᔪᒪᔭᐅᓂᐅᓯᒪᔪᑦ ᑲᓇᑕᒥ ᓱᕈᓯᐅᑉ ᐅᓪᓗᖓᑕ ᐅᐱᒍᓲᑎᖃᕐᓂᕐᒥᑦ ᑲᓇᑕᐅᑉ ᐊᒃᓱᕉᑎᖃᕐᓂᖓᓂᑦ ᓱᕈᓯᕐᓄᑦ 

ᓇᓗᓇᐃᖅᑕᐅᓯᒪᔪᑦ ᓄᓇᕐᔪᐊᑦ ᐊᖏᖃᑎᒌᖕᓂᖓᓂᑦ ᐊᒻᒪ ᑲᓇᑕ ᓱᕈᓯᕐᓄᑦ ᓈᒻᒪᒃᑐᖅ, ᐃᑲᔪᖅᑐᐃᔪᖅ ᓱᕈᓯᕐᓄᑦ ᐱᒋᐊᕈᑕᐅᔪᓂᑦ 

ᑲᓇᑕᓕᒫᒥᑦ; ᐊᒻᒪ ᐃᑲᔪᖅᑐᐃᒋᓪᓗᓂ ᓱᕈᓯᕐᓅᓕᖓᔪᓂᑦ ᑎᒥᐅᔪᓂᑦ ᐅᔾᔨᖅᑐᖅᑎᑦᓯᒃᑲᓐᓂᕐᓂᕐᒥᑦ ᓱᕈᓰᑦ ᐱᔪᓐᓇᐅᑎᖏᓐᓂᑦ.

ᖁᕕᓲᑎᖃᖅᐸᒃᑐᒍᑦ ᐊᔪᙱᓂᕆᓯᒪᔭᖏᑦᑕ ᑲᓇᑕᐅᑉ ᒐᕙᒪᑐᖃᖓᑕ ᐱᒋᐊᕈᑎᖏᓐᓂᑦ ᐊᓯᔾᔩᒪᕆᒍᑕᐅᓯᒪᔪᓂᑦ 

ᐃᓅᓯᖏᓐᓂᑦ ᓱᕈᓯᑦᑕ ᐊᒻᒪ ᐃᓚᒌᖕᓂᕆᔭᑦᑕ. ᐱᒋᐊᕈᑎᑎᒍᑦ ᐃᒫᒃ ᑭᒃᑯᓕᒫᓄᑦ ᓱᕈᓯᕐᓄᑦ ᑲᒪᑦᓯᐊᕈᑎ, ᓱᕈᓯᕐᓂᑦ 

ᐱᖃᐅᓕᓴᕐᓂᕐᒧᑦ ᑖᒃᓰᔭᖅᑕᐅᓕᒌᒃᑯᑎ ᐊᒻᒪ ᐊᑲᐅᓯᑎᑦᓯᓂᖅ ᐋᓐᓂᐊᖃᕐᓇᖏᑦᑐᓕᕆᓂᕐᒥᑦ ᓱᕈᓯᕐᓄᑦ, ᑲᓇᑕᒥ ᒐᕙᒪᑐᖃᒃᑯᑦ 

ᑲᔪᓯᔪᑦ ᑕᑯᑎᑦᓯᓂᖓᓐᓂᑦ ᐊᒃᓱᕉᑎᒥᓂᑦ ᐱᓕᕆᓂᕐᒥᑦ ᓱᕚᓪᓕᕐᓇᖅᑐᒥᑦ ᐊᒻᒪ ᓱᑲᔪᒥᑦ ᐊᑲᐅᓂᖅᐹᖑᒐᓱᐊᖅᓱᒍ 

ᓴᕐᕿᑎᑦᓯᓪᓚᑦᑖᕋᓱᐊᖅᓱᑎᑦ ᐃᑲᔪᕐᓂᕐᒥᑦ ᐃᓚᒌᓂᑦ ᓱᕈᓰᑦ ᖃᓄᐃᙱᑦᓯᐊᕐᓗᑎᑦ ᐱᕈᖅᓴᖅᑎᑦᓱᒪᒧᑦ ᐊᒻᒪ ᐊᔪᙱᓂᓕᒫᖏᓐᓂᑦ 

ᐱᔪᓐᓇᕐᓂᖃᖁᓪᓗᒋᑦ.

ᑲᓇᑕᒥ ᒐᕙᒪᑐᖃᒃᑯᑦ ᐊᒃᓱᕉᑎᖃᖅᑐᐃᓐᓇᖅᑐᑦ ᐃᑲᔪᕐᓂᕐᒥᑦ ᓱᕈᓯᕐᓂᑦ ᐊᒻᒪ ᐃᓚᖏᓐᓂᑦ. ᒐᕙᒪᑐᖃᒃᑯᑦ ᑲᔪᓯᓂᐊᖅᑐᑦ 

ᓯᕗᒻᒧᐊᒃᑎᑦᓯᓂᕐᒥᑦ ᐊᑐᐊᒐᕐᓂᑦ ᐊᒻᒪ ᐱᓕᕆᐊᓂᑦ ᐃᑲᔪᖅᑐᐃᔪᓂᑦ ᐊᖓᔪᕐᖄᓂᑦ ᐊᒻᒪ ᓱᕈᓯᕐᓂᑦ ᐊᒻᒪ ᐊᑲᐅᓂᖅᐸᐅᔾᔪᑎᒋᔭᖏᑦ 

ᐃᓱᒪᒃᓴᖅᓯᐅᕈᑎᒋᓗᒋᑦ. ᑕᒪᓐᓇ ᐱᓕᕆᐊᖅ ᑲᔪᓯᑎᑕᐅᓂᐊᖅᑐᖅ ᐃᖕᒥᒍᑦ ᐊᒻᒪᓗ ᐱᓕᕆᖃᑎᒋᔭᒥᑎᒍᑦ, ᐃᓚᒋᔭᐅᓪᓗᑎᑦ 

ᐊᕕᒃᑐᖅᓯᒪᓂᕐᔪᐊᖑᔪᑦ, ᑭᒃᑯᑐᐃᓐᓇᐃᑦ ᓄᓇᖃᕐᖄᖅᓯᒪᔪᑦ ᓄᓇᓕᖏᓐᓂᑦ ᐊᒻᒪ ᑎᒥᖁᑎᖏᓐᓂᑦ, ᐊᒻᒪ ᓄᓇᕐᔪᐊᕐᒥᑦ ᑎᒥᐅᔪᓂᑦ. 

ᖃᐅᔨᒪᓂᖅᑖᕐᓂᐅᔪᑦ ᐃᓕᑦᓯᓂᒃᑯᑦ, ᐊᑐᒐᒃᓴᑦᓴᐅᓂᖅᐹᑦ, ᖃᐅᔨᓴᕐᓂᖅ ᐊᒻᒪ ᐊᑐᒐᒃᓴᑦ ᑐᑭᒧᐊᖅᑎᑦᓯᓂᐊᖅᑐᑦ ᑲᔪᓯᓂᖓᑦ 

ᐊᑲᐅᓯᕙᓪᓕᐊᓂᐅᑉ ᓱᕈᓰᑦ ᐊᑲᐅᓂᖅᐹᒥᑦ ᐃᓅᓯᖏᓐᓂᑦ ᐱᒋᐊᕈᑎᖃᕐᓂᕐᒥᑦ, ᓇᓂᑐᐃᓐᓇᖅ ᐊᖏᕐᕋᖃᕋᓗᐊᕈᑎᑦ. ᑲᔪᓯᓂᐊᖅᑐᒍᑦ 

ᓴᙱᑎᑦᓯᓂᕐᒥᑦ ᐱᓕᕆᐊᑎᓐᓂᑦ ᓱᕈᓰᑦ ᐊᒻᒪ ᒪᒃᑯᒃᑐᑦ ᖃᓄᐃᙱᑦᓯᐊᖁᓪᓗᒋᑦ, ᐋᓐᓂᖃᙱᓗᑎᑦ ᐱᕈᖕᐸᓪᓕᐊᖁᓪᓗᒋᑦ, 

ᓴᐳᒻᒥᔭᐅᖁᓪᓗᒋᑦ ᐃᓚᐅᖁᓪᓗᒋᓪᓗ.

ᓄᕕᐱᕆ 20-ᒥᑦ ᖁᕕᐊᓲᑎᖃᕐᓂᐊᖅᐳᑎᑦ ᑲᓇᑕᒥ ᓱᕈᓯᐅᑉ ᐅᓪᓗᖓᓂᑦ. ᑲᓇᑕᒥᐅᓕᒫᓂᑦ ᐃᑲᔪᖅᑐᐃᔪᒍᑦ ᑲᓇᑕᒥ ᓱᕈᓯᐅᑉ 

ᐅᓪᓗᖓᑕ ᖃᕆᑕᐅᔭᖃᕐᕕᖓᓅᖁᓪᓗᒋᑦ (www.childday.gc.ca). ᑐᑭᓯᒋᐊᕈᑎᖃᖅᑐᖅ ᓱᕈᓯᕐᓄᑦ, ᒪᒃᑯᒃᑐᕐᓄᑦ, ᐊᖓᔪᕐᖄᕐᓄᑦ, 

ᑲᒪᑦᓯᐊᖅᑎᓄᑦ ᐊᒻᒪ ᐃᓕᓐᓂᐊᖅᑎᑦᓯᔨᓄᑦ ᑲᓇᑕᒥ ᓱᕈᓯᐅᑉ ᐅᓪᓗᖓᑕ ᒥᒃᓵᓄᑦ ᐊᒻᒪ ᐃᓱᒪᒃᓴᖅᓯᐅᕈᑎᑕᓕᒃ ᖃᓄᖅ 

ᖁᕕᐊᓲᑎᖃᕐᓂᕐᒥᑦ ᖃᐃᔪᑦ ᐅᑲᐅᖃᖃᑎᒌᖕᓂᐊᖅᑐᑦ ᓯᕗᓂᑦᑕᓪᓗ ᐱᔪᓐᓇᐅᑎᖏᓐᓂᑦ.

ᑲᓇᑕᒥ ᓱᕈᓯᐅᑉ ᐅᓪᓗᖓ, ᓄᕕᐱᕆ 20

